
Наманган  вилояти хокимлиги,  вилоят касаба уюшмалари ташкилотлари бирлашмаси кенгаши ҳамда Савдо-саноат палатаси вилоят ҳудудий бошқармаси ўртасида вилоят меҳнаткашлари ва аҳолисининг ижтимоий-иқтисодий ва ҳуқуқий манфаатларини ҳимояланишини таъминлаш бўйича 2016-2018 йилларга мўлжалланган ҳудудий

К Е Л И Ш У В      
Наманган вилояти ҳокимлиги (бундан буён - “ҳокимлик”), Наманган  вилояти касаба уюшмалари ташкилотлари бирлашмаси кенгаши (бундан буён – “Касаба уюшмалари”), Савдо-саноат палатаси Наманган вилояти ҳудудий бошқармаси  (бундан буён - “Палата”) кейинги ўринларда “Тарафлар” деб аталувчи мухтор вакиллар тимсолида:

· Ўзбекистон Республикаси Конституцияси ва қонун ҳужжатларига амал қилиб;

· Ўзбекистон Республикаси Президентининг стратегик кўрсатмаларини ижро учун қабул қилиб;

· фуқароларнинг ҳуқуқлари ва манфаатлари ҳимоясини, мустақил Ўзбекистон манфаатларини биринчи ўринга қўйиб;

· Ўзбекистон Республикаси Президенти томонидан илгари сурилган бешта тамойилга асосланган ижтимоий йўналтирилган эркин бозор иқтисодиётини шакллантиришга кўмаклашиш ниятларини тасдиқлаб;

·  ижтимоий масъулиятни давлат, иш берувчилар ва ходимлар ўртасида бундан буён ҳам тақсимлаб бориш зарурлигини тан олиб;

· ходимлар ва иш берувчиларнинг меҳнатга оид ҳуқуқлари ва ижтимоий-иқтисодий манфаатлари ҳимоясини таъминлаш, жамиятда ижтимоий тотувлик ва барқарорликни сақлаб туриш ишларида амалий ҳамкорликни йўлга қўйиш учун ижтимоий шериклик тамойилини амалга ошира бориб, мазкур келишувни туздилар (бундан буён “Келишув”) ва ўз зиммаларига қуйидаги йўналишлар бўйича мажбуриятлар олдилар.

I. Вилоят иқтисодиётини, махаллий ишлаб чиқаришни хамда тадбиркорликни ривожлантириш

Мамлакатни ижтимоий-иқтисодий ривожлантириш дастурининг энг муҳим устувор вазифалари бажарилиши бўйича чоралар амалга оширилишини давом эттириш, вилоятимизда ислоҳотларни, янгилаш ва модернизация қилиш ишларини чуқурлаштириш мақсадида Тарафлар келгуси даврда қуйидагиларни зарур деб ҳисоблайдилар: 

1. Вилоят иқтисодиётининг рақобатбардошлигини ошириш, махаллий ишлаб чиқарувчиларни рағбатлантириш, иқтисодиётнинг  етакчи тармоқларини модернизация қилиш, техник ва технологик жиҳатдан қайта қуроллантириш, инновацион ғоялар ва ишланмалар жорий этилиши кўламини кенгайтириш борасида биргаликда иш олиб бориш.
2. Инвестиция муҳитини янада яхшиланишини  таъминлайдиган  аниқ  мақсадга қаратилган чора-тадбирлар мажмуини, шу жумладан корхоналар ва аҳоли инвестицияларини, чет эл инвесторларини қўллаб-қувватлаш, ишлаб чиқариш ва инфратузилмани  модернизация қилиш ва ривожлантиришга хисса қўшаётган хўжалик юритувчи субъектларни рағбатлантириш механизмларини такомиллаштириш ҳисобига амалга ошириш. 

3. Иқтисодиёт ҳамда ижтимоий соҳани эркинлаштириш, шу жумладан максимал даражада қулай ишбилармонлик муҳитини шакллантириш бўйича ислоҳотларни янада чуқурлаштирилишини  таъминлаш. 
Вилоят ҳокимлигининг мажбуриятлари:

4. Ҳуқуқни муҳофаза қилиш органларига коррупция, жиноятчилик, гиёҳвандликка қарши курашни кучайтириш ва жамоат тартибини сақлаш бўйича чораларни амалга оширишда ёрдам беради.
5. Вилоят статистика бошқармаси томонидан вилоятда ижтимоий ривожланишнинг якунлари ва ислоҳотларни бориши тўғрисидаги маълумотни иш фаолиятида фойдаланиш учун вилоят касаба уюшмалари ташкилотлари бирлашмасига ҳар ойда тақдим этиб борилиши таъминланади.
6. Халқаро иқтисодий (молиявий) инқироз шароитларини олдиндан таҳлил қилиб бориш, иш жойларини қисқартирилиши, корхона ва ташкилотларнинг тугатилишини олдини олиш чораларини кўради.
7. Фермер хўжаликлари фаолиятини кенгайтиришга ва кўп тармоқли фермер хўжалигига айлантиришга маслаҳат ва кўмак беради.

Савдо-саноат палатасининг вилоят ҳудудий бошқармаси мажбуриятлари:

8. Хўжалик юритишнинг янги шаклларини жорий этишда фаол қатнашади, вилоят иқтисодиётининг устувор йўналишларини ривожлантиради, ишлаб чиқаришни ривожлантиришни рағбатлантирувчи нодавлат жамғармалар ва ўқув услубий марказлар фаолиятини мувофиқлаштиради.

9. Ҳар йили иқтисодий фаолиятни энг яхши натижалар билан якунлаган кичик ва ўрта корхоналарни, фермер ва деҳқон хўжаликларини, тадбиркорларни, ижарачилар ва халқ ҳунармандларини аниқлаш ва уларни жамоатчилик ўртасида тарғибот этиш мақсадида кўрик танловлар ўтказади.

10. Кичик бизнес ва хусусий тадбикорликни  ривожлантириш, мавжуд муаммоларни бартараф этиш, вақтинча фаолият кўрсатмаётган кичик бизнес субъектларини фаолият кўрсатмаслик сабабларини ўрганиш, уларни соғломлаштириш орқали ишлаб чиқаришни янги илғор усулларини жорий этиш билан янги иш ўринлари яратиш мақсадида алоқадор вилоят ташкилотлари билан қўшма иш режа-тадбирларини  ишлаб чиқади ва бажарилишига эришади.

11. Вилоятда кичик бизнес субъектларини молиявий қўллаб-қувватлаш мақсадида ажратилаётган кредит линиялари бўйича банк муассасалари билан ҳамкорликда тадбиркорлик субъектлари  ва ёшлар иштирокида семинар йиғилишлар ўтказади, тадбиркорлик субъектларига керакли технологияларни топиб, олиб келиш ва ишга туширишга, ишлаб чиқарилаётган маҳсулотларни Палатанинг махсус сайтлари орқали реклама қилишга, улар томонидан ишлаб чиқарилаётган маҳсулотларни ташқи бозорга олиб чиқишларига амалий ёрдам беради, шунингдек, хорижий ишбилармонлар билан ҳамкорлик алоқаларини ўрнатишларида кенг кўламли хизматларни кўрсатади.   
12. Тадбиркорлик субъектлари томонидан ишлаб чиқарилаётган маҳсулотларга мамлакатимиз ва  чет элларда ҳаридор топишга ёрдам кўрсатади.

13. Тадбиркорлик субъектлари фаолиятини ривожлантириш, ишлаб чиқаришга замонавий технологик ускуналар олиб келишга маслахат ва кўмак беради.

14. Ўзбекистон Республикасининг 2012 йил 26 апрелдаги “Оилавий тадбиркорлик тўғрисида”ги Қонунининг мазмун ва моҳиятини тадбиркорлик субъектлари ва аҳолининг кенг қатламига етказиш. Уларга ўз оилавий бизнесини бошлашга ҳамда янги иш ўринлари яратилишига амалий  ёрдам беради. 

II. Меъёрий ижодкорлик ишларида иштирок этиш ва ходимларнинг ҳуқуқий ҳимояси

 Мавжуд хуқуқий меъёрлардан фойданиш ва хуқуқий майдонни кенгайтириш йўли билан ходимларнинг мехнат, ижтимоий-иқтисодий хуқуқлари ва манфаатларига риоя этилишини таминлаш мақсадида, Тарафлар қуйидагиларни ўз зиммаларига оладилар: 

15. Мехнат ва ижтимоий-иқсодий масалалар сохасидаги қонун хужжатларини шакллантиришда касаба уюшмалари ташкилотлари вилоят Бирлашмаси Кенгашининг иштирокини таъминлаш;
16. Иш берувчиларни хуқуқий саводхонлигини ошириш борасида тизимли ишларни олиб бориш; 

17. Мехнат қонунчилиги бузилишига йўл қўйган мансабдор шахслар томонидан мазкур қонун бузилиши бартараф этилмаган холларда, суд органларига мурожаат қилишдан олдин, юридик шахсларнинг юқори органлари билан ижтимоий шериклик ва мулоқот асосида ходимлар мехнат хуқуқларини химоя қилиш тизимини жорий этиш; 

18. Мехнат қонунчилиги бузилишларини олдини олиш бўйича барча  вилоят ташкилотлари ва идоралар билан касаба уюшмаларининг тизимли хамкорлигини йўлга қўйиш. 

19. Иқтисодиётнинг норасмий секторида мехнат муносабатларини қонуний-лаштириш учун шарт-шароитлар яратиш борасида аниқ мақсадга йўналтирилган иш олиб бориш.  
Вилоят ҳокимлигининг мажбуриятлари:
20. Маҳаллий ҳокимият идоралари ва барча Иш берувчилар томонидан Ўзбекистон Республикасининг амалдаги қонунларига асосан меҳнаткашлар ва уларнинг оила аъзолари учун белгиланган барча ижтимоий ва моддий кафолатлар (иш ҳақи, пенсия, стипендия, касаллик варақалари, болаларга бериладиган нафақалар) ва бошқа имтиёзларнинг тўғри қўлланишини,  энг кам иш хақи стандартларига риоя этилиши, хамда энг кам мехнат хақи Ягона тариф сеткасининг биринчи разряди ставкасидан кам бўлмаслиги устидан давлат назоратини кучайтирилади.
21. Фермер хўжаликларида ходимлар меҳнат муносабатларини расмийлаштириш, фермерларга ҳуқуқий ёрдам кўрсатиш ишларини  ташкил қилади.

Вилоят касаба уюшмалари ташкилотлари бирлашмасининг мажбуриятлари
22. Вилоятда мехнат ва ижтимоий-иқсодий масалалар сохасидаги қарорларни, хужжатларни шакллантиришда касаба уюшмалари ташкилотлари вилоят Бирлашмаси Кенгашининг иштирокини таъминланади.
23. Вилоят ҳокимлиги, Савдо-саноат палатаси вилоят бошқармаси билан ҳамкорликда ташкилот ва корхона раҳбарларининг ҳуқуқ ва меҳнат қонунчилиги асослари бўйича ўқувини ташкил этади, уларнинг ҳуқуқий масалаларига доир адабиётлар билан таъминлайди

Савдо-саноат палатасининг вилоят ҳудудий бошқармаси мажбуриятлари:

24. Кичик ва хусусий тадбиркорлик корхоналарида ишлаб чиқариш жараёнини моддий техник жиҳатдан таъминлашда ва рақобатбардош маҳсулот яратиш ва ишлаб чиқариш борасида фаолиятлар самарадорлигини оширишда ёрдам беради, уларда банкротлик ва ишсизлик ўсишининг олдини олади.

25. Кичик ва хусусий тадбиркорлик корхона раҳбарлари томонидан Ўзбекистон Республикасининг амалдаги қонунларида жамоат ва меҳнат  шартномаларида белгиланган меҳнат ҳуқуқларини таъминланишини ҳамда ходимларга ижтимоий имтиёзлар берилишини назорат қилади.

26. Кичик  бизнес субъектларига юридик хизматлар кўрсатиш, солиқ, молия, банк ва бошқа тузилмалар билан ўзаро ҳамкорлик қилишни ташкил этишда ёрдам кўрсатади.
27. Вилоятдаги тадбиркорлик субъектларидаги иш берувчилари ва уларнинг вакиллари учун Халқаро Меҳнат Ташкилотининг Ўзбекистон Республикаси томонидан ратификация қилинган конвенцияларидан келиб чиқадиган вазифалар, Халқаро меҳнат стандартлари, корхоналарда меҳнат муносабатлари ва меҳнатни муҳофаза қилиш масалаларига оид мавзуларда ўқувлар ташкил этишга кўмаклашади.

III. Меҳнатга хақ тўлаш, даромадлар ва аҳолининг турмуш даражаси

 Тарафлар келгуси даврда аҳоли даромадлари ва турмуш даражасини оғишмай юксалтириб боришни, вилоят фуқароларини ижтимоий қўллаб-қувватлашни кучайтиришни назарда тутувчи чора-тадбирлар мажмуи амалга оширилиши зарур деб хисоблайдилар. Бу мақсадда Тарафлар қуйидагиларни ўз зиммарига оладилар:
28. Мазкур Келишувнинг амал қилиш даврида мехнаткашларнинг реал иш хақи ва даромадларининг барқарор ўсиб боришини таъминлаш чораларини кўриш;

29. Ижтимоий шерикларга мехнатга хақ тўлашни тартибга солишда ва иш хақи ўз вақтида тўланишини таъминлашда жамоа келишувлари ва шартномаларини ролини оширишга доир қўшимча чора-тадбирлар кўришни тавсия этиш;
30. Иш хақи ўз вақтида тўланиши, энг кам иш хақи стандартларига риоя этилиши, энг кам мехнат хақи Ягона тариф сеткасининг биринчи разряди ставкасидан кам бўлмаслиги устидан давлат ва жамоатчилик назоратини кучайтириш; 

31. Қонун хужжатларида белгиланган тартибда мехнат хақи ўз вақтида тўланиши устидан назоратни таъминлаш борасида иш берувчилар ва касаба уюшмалари масъулиятини ошириш. 
Вилоят ҳокимлигининг мажбуриятлари:

32. Ўзбекистон Республикасининг «Истеъмолчилар ҳуқуқларини ҳимоялаш тўғрисида»ги Қонуни талабларини савдо, умумий овқатланиш, транспорт, маиший, коммунал хизмат кўрсатиш ва бошқа соҳаларда корхоналар ва ташкилотлар томонидан бажарилишини назорат қилади ҳамда бажарилган ишларнинг ошкоралигини таъминлайди.

33.
Вилоят Марказий банк бош бошқармаси, Молия ва Статистика бошқармалари томонидан ходимларнинг иш ҳақларини вақтида берилишини назорат қилиш мақсадида иш фаолиятида фойдаланиш учун иш ҳақидан қарздорлик тўғрисидаги маълумотни вилоят касаба уюшмалари ташкилотлари бирлашмасига ҳар ойда тақдим этиб борилишини йўлга қўйилади.

34. Давлат буюртмаси бўйича ишлаб чиқариладиган маҳсулотлар (бажариладиган ишлар, кўрсатиладиган хизматлар) учун йўналтирилган бюджет маблағлари таркибидаги иш хақи қисмини мақсадли ишлатилиши устидан биргаликдаги назоратни амалга оширади. 
Вилоят касаба уюшмалари ташкилотлари бирлашмасининг мажбуриятлари:
35. Иш ҳақларини ўз вактида  тўланиши юзасидан мониторинг ишлари олиб борилади, иш ҳакидан муддати ўтган қарздорлик холатларида иш ҳақини ундириш бўйича даъвогар сифатида иш берувчига такдимнома, мехнат испекторларига билдиришнома, судларга мурожаат этиш тартиби олиб борилади.
Савдо-саноат палатасининг вилоят ҳудудий бошқармаси мажбуриятлари:

36. Кичик бизнес ва хусусий тадбиркорлик корхоналарига хорижий сармояларни жалб этиш бўйича фаолиятни йўлга қўяди, шу жумладан, жалб этилаётган хорижий кредитлар лойихаларининг самарадорлиги мониторингини ўтказади.

37. Мулкчилик шаклидан қатъий назар барча товар ишлаб чиқарувчиларга дастлабки ҳисоб-китоб ва ҳисобот сармоялари жалб этиш, маҳсулотни экспорт қилиш билан боғлиқ бўлган барча масалаларда ҳамда маркетинг, менеджмент, молия ва тижорат бўйича ходимларни тайёрлаш ва уларни малакасини оширишда ҳар томонлама амалий ёрдам беради.

38. Палатага аъзо бўлган корхона раҳбарларининг иш ҳақини ўз вақтида тўлашнинг амалдаги қонун ҳужжатларига мувофиқ белгиланган тартибига риоя қилиши устидан назоратни ўрнатади.

IV. Меҳнат бозорини ривожлантириш, аҳолини иш билан таъминлашга кўмаклашиш
Меҳнат бозорининг самарали фаолият юритишини таъминлаш ҳамда аҳолини иш билан таъминланганлик даражаси юксалтирилишини ўз мақсади деб эътироф этган ҳолда Тарафлар янги иш ўринларини яратиш, кадрлар салохиятини сақлаб қолиш ва ривожлантириш борасида кучларни бирлаштириш зарур деб ҳисоблайдилар ва қуйидагиларни ўз зиммаларига оладилар:

39. Бандлик йўналишлари, тармоқлар ва худудлар кесимида янги иш ўринлари ташкил этиш ва ахоли бандлигини таъминлаш йиллик Дастурларини ишлаб чиқиш ва бажариш бўйича тизимли чора-тадбирларнинг амалга оширилишини таъминлаб бориш. Бунда барқарор иш хақини ва хавфсиз мехнат шароитларини таъминловчи доимий иш ўринлари, айниқса қишлоқ жойларида иш ўринлари яратилишига алохида эътибор қаратиш.

40. Касаба уюшмалари органлари томонидан янги иш ўринларини яратишда иш берувчиларга кўмаклашишлари хамда ўтказилган мониторинг натижалари бўйича иш берувчиларнинг хисоботлари хаққонийлиги юзасидан ахборот киритиб боришларини таъминлаш.
41. Халкаро Мехнат Ташкилотининг услубиёти бўйича хисоблаб чиқилган умумий ишсизлик даражаси иқтисодий фаол ахолининг 5 фоизидан ошмаслигини таъминлаш, ишсиз фуқароларни касбий тайёргарликдан ўтказиш ва қайта тайёрлаш тизимини такомиллаштириш, шунингдек уларни хақ тўланадиган жамоат ишларига жалб қилинишини кенгайтириш;

42. Касаба уюшмалари органлари томонидан жойларда ишсизлик сабабларини ўрганиш бўйича аниқ чоралар кўриш хамда вилоят Иқтисодиёт, Молия, Мехнат ва ахолини ижтимоий мухофаза қилиш бошқармаларига тегишли таклифларни киритиб бориш;

43. Олий ва ўрта махсус касб-ҳунар таълими муассасалари битирувчилари,  Қуролли кучлар сафида муддатли хизматни ўтаб қайтганлар ва аҳолининг ижтимоий заиф қатламларининг бошқа тоифаларини ишга жойлаштирилишига ҳар томонлама кўмаклашиш;
44. Ижтимоий шериклар томонидан янги иш ўринлари яратилишини устидан давлат назорати ва жамоатчилик мониторингини йўлга қўйиш;
45. Чакана савдо, умумий овқатланиш ва қурилиш ташкилотларида ходимлар сони ва меҳнатга ҳақ тўлаш фондининг энг кам меъёрларига риоя этилишини биргаликда назорат қилиш, бошқа кичик бизнес субъектлари ва фермер хўжаликлари учун шу каби талаблар ишлаб чиқилиши ҳамда жорий этилиши чораларини кўриш;

46. Норасмий секторда бандлик даражасини пасайтириш бўйича таъсирчан чоралар кўриш.
Вилоят ҳокимлигининг мажбуриятлари:

47. «Аҳолини иш билан таъминлаш тўғрисида»ги Қонуннинг 20-моддасига биноан аҳолини иш билан таъминлашга кўмаклашувчи маҳаллий мувофиқлаштирувчи қўмитасининг фаолиятини йўлга қўяди.

48. Меҳнатга лаёқатли аҳолини 2016-2018 йилларда самарали ишга банд этиш дастурларини ишлаб чиқилиши ва амалга оширилишини таъминлайди, ижтимоий фойдали меҳнат билан банд бўлмаган шахслар хисобини юритади, ишсизликка бархам бериш бўйича иш олиб боради, ишсизлар учун ҳақ тўланадиган жамоа ишларини ташкил этилади. 

49. Ижтимоий химояга муҳтож аҳолининг ва меҳнат бозорида рақобатлаша олмайдиган фуқароларни ишга жойлашиши учун квота белгилайди. Касаначилик иш ўринларини ташкил этади. Меҳнат ва аҳолини ижтимоий муҳофаза қилиш бошқармаси билан ҳамкорликда  яратилган иш ўринлари мониторингини олиб борилади.

50. Меҳнатга лаёқатли аҳолини, биринчи навбатда ёшларни, тўрт томонлама келишув асосида ўрта-махсус ва касб-хунар ўқув юртлари битирувчиларини иш билан таъминлаш чораларини кўради. Янги иш ўринларини ташкил этиш юзасидан тадбирларни давом эттиради.

51. Бўш иш ўринлари ярмаркаларини бевосита меҳнат ресурслари зиёд бўлган ҳудудларда ҳамда олий ва ўрта махсус касб-хунар таълими ўқув юртларида ўтказилишини амалга оширади.

52. Вилоят меҳнат ва аҳолини ижтимоий мухофаза қилиш Бош бошқармаси ва унинг жойлардаги бўлимлари томонидан ходимлар малакаси оширилади ва қайта ўқитилади, янги иш жойлари барпо этилади.

53. Вилоят “Бандлик” дастурига асосан  янги иш ўринлари  ташкил қилинишида, шу жумладан  ижтимоий ҳимояга муҳтож шахслар учун квота бўйича  иш ўринлари барпо қилинишида ва йирик  саноат корхоналарида касаначилик бўйича   иш ўринлари очилишида амалий ёрдам беради. (Илова -3)

54. Турли манбалар ҳисобига 5-иловада келтирилган  ижтимоий объектларни ишга тушириш бўйича чора-тадбирлар белгилайди ва амалга оширади.   

Вилоят касаба уюшмалари ташкилотлари бирлашмасининг мажбуриятлари:
55. Давлат ва йирик корхоналар томонидан чорвачилик, асаларичилик ва сабзавотчиликни ривожлантиришда вилоят хокимлиги хамда тегишли ташкилотлар  хамкорликда иш олиб боради.

Савдо-саноат палатасининг вилоят ҳудудий бошқармаси мажбуриятлари:

56. Кичик корхоналарда ишлаб чиқаришни ташкил этишда ҳамда янги технологияларни жорий этиш ҳисобига қўшимча иш жойларини ташкил қилишда кўмаклашади.

57. Палатага аъзо бўлган корхоналарда ижтимоий ҳимояга муҳтож ва меҳнат бозорида рақобатлаша олмайдиган фуқароларни ишга қабул қилиш учун белгиланган квоталарга риоя этилишини таъминлайди.

58.  Кичик бизнес  ва хусусий тадбиркорликни ривожлантириш орқали   янги иш ўринлари яратиш борасида ёшлар, шунингдек, касб-ҳунар коллежлари ва академик лицейлари ўқувчиларида тадбиркорлик кўникмаларини шакллантириш, Ҳукуматимиз томонидан қабул қилинган қонун ҳужжатлари билан кичик бизнесга қаратилган эътибор ва берилаётган имтиёзлар, яратилаётган шарт-шароитларни етказиш орқали уларни ўз оилавий бизнесини бошлашларига амалий ёрдам беради.

V. Меҳнат муҳофазаси ва хавфсизлиги

Меҳнат муҳофазаси ва хавфсизлигини таъминлаш ҳамкорликнинг устувор йўналишларидан бири деб ҳисоблаган ҳолда Тарафлар ўз зиммаларига қуйидаги мажбуриятларни  оладилар:

59. Меҳнат  шароитлари ва мухофазасини яхшилаш бўйича “2014-2016 йилларга белгиланган харакатлар Дастури” га мувофиқ корхоналарда “Яшил иш ўринлари”ни яъни муносиб мехнат шароитларини таъминловчи иш ўринларини яратишни таъминлаш чораларини кўриш;

60. “Яшил иқтисодиёт” принциплари бўйича мамлакатнинг барқарор ривожланишига эришишни таъминловчи шароитлар яратишга йўналтирилган  2013-2017  йилларда Ўзбекистон Республикасида атроф-мухит муҳофазаси бўйича харакатлар Дастурини вилоятда бажарилишига ҳар томонлама кўмаклашиш;

61. Ишлаб чиқаришда жароҳатланиш ва касб касалликларининг олдини олиш, шунингдек уларнинг келиб чиқиш сабабларини бартараф этиш, давлат назорати ва текширувчи органлари билан биргаликда мехнат шароитлари ва мухофазаси, саноат ва экологик хавфсизлик ахволини биргаликда текшириш амалиётини кенгайтириш.

62. Қуйидагилар устидан давлат ва жамоатчилик назоратини кучайтириш:
- фуқаролик жавобгарлигини мажбурий сугурта қилиш тизими билан иш берувчиларнинг тўлиқ қамраб олиниши;
- корхона, ташкилот ва муассасаларда мехнат мухофазаси тадбирларини молиялаштириш; 

- мехнат шароитлари бўйича иш ўринларининг шаҳодатдан ўтказилиши;

- мехнат мухофазаси бўйича вакиллар сайланиши, ўқитилиши, малака оширилиши жараёнлари, уларнинг самарали ишлаши учун шароитлар яратиб берилишини жамоа шартномаларига ва келишувларида акс эттириш.
63. Меҳнат муҳофазаси масалаларининг муҳим ўрин тутиши  ҳақида жамоат фикрини шакллантириш бўйича оммавий ахборот воситалари орқали кенг тушунтириш ишларини олиб бориш.
64. Касаба уюшмалари ташкилотлари томонидан мехнат мухофазаси бўйича жамоат назоратини энг яхши ташкил этиш юзасидан вилоят кўрик-танлови ўтказилишини давом эттириш.
Вилоят ҳокимлигининг мажбуриятлари:

65. Ўзбекистон Касаба уюшмалари Федерацияси Кенгашининг 2011 йил                      5 августдаги хатида баён этилган таклифни, яъни Ўзбекистон Республикаси “Меҳнатни муҳофаза қилиш тўғрисида”ги Қонунининг 24-моддасига асосан стандартлар, эргономика, меҳнатни муҳофаза қилишга доир қоидалар ва меъёрлар талабларига жавоб бермайдиган ишлаб чиқариш воситаларини ишлаб чиқиш, тайёрлаш, таъмирлаш, технологияларни жорий этишга йўл қўймасликда касаба уюшмалари назоратини кучайтириш мақсадида, “Республикамизда ишлаб чиқарилаётган ёки хориждан сотиб олинаётган ишлаб чиқариш воситалари ва технологияларни синаш ва фойдаланишга қабул қилиш давлат комиссиялари таркибига вилоят касаба уюшмалари ташкилотлари бирлашмаси кенгашининг меҳнатни муҳофаза қилиш хизмати ходимлари киритилишини таъминланади.

66. Шаҳар ва туман ҳокимликлари томонидан бюджет ташкилот муассасалари (соғлиқни сақлаш, халқ таълими, маданият ходимлари)га маҳаллий бюджет ҳисобидан меҳнатни муҳофаза қилиш учун маблағ ажратишни назорат қилади.

Вилоят касаба уюшмалари ташкилотлари бирлашмасининг мажбуриятлари:
67. Мулкчилик шаклидан қатъий назар барча корхоналарда меҳнат муҳофазаси хизматини ташкил этиш, бу борадаги тадбирларни молиялаштириш ва ажратилган маблағларни тўғри сарфланишини, ишлаб чиқаришда содир бўлган бахтсиз ходиса натижасида ногиронликка чалинганлар ва ҳалок бўлганларнинг оилаларига товон пулларини ўз вақтида ва тўғри тўланишини назорат қилади ва низолик холатларда меҳнаткашларни  ижтимоий ҳимоя қилиш мақсадида даъво аризалари билан судларга мурожаат қилади.
Савдо-саноат палатасининг вилоят ҳудудий бошқармаси мажбуриятлари:

68. Палатага аъзо бўлган корхоналарда қонунчиликка мувофиқ соғлом иш шароитларини яратади, меҳнатни муҳофаза қилиш хизмати фаолиятини ташкил этади, маданий-маиший объектлар, спорт соғломлаштириш иншоотларини бунёд этиш ишларини амалга оширади ҳамда касаба уюшмаларига меҳнат жамоасида маданий-маърифий, жисмоний тарбия ва спорт соғломлаштириш тадбирларини ўтказиш учун маблағ ажратиш масаласига амалий ёрдам беради.

VI. Ижтимоий кафолатлар, ижтимоий ҳимоя
 Ишлаётган фуқаролар хамда уларнинг оила аъзоларини ижтимоий химоя қилиш, муносиб хаёт учун мехнат қилиш шарт-шароитларини яратиб бериш максадида Тарафлар ўз зиммаларига қуйидаги мажбуриятларни оладилар:

69. Ижтимоий йўналтирилган давлат дастурларини ишлаб чиқиш ва амалга ошириш ишларида фаол иштирок этиш, кам таъминланган ва имконияти чекланган болаларни тарбиялаётган оилаларни, ишлаётган оналарни ижтимоий мухофаза килиш ва қўллаб-қувватлашнинг конун хужжатларида кўзда тутилган чораларининг амалга оширилишини таъминлаб бориш; 

70. Ёлғиз кексалар, пенсионерлар, ногиронлар, имконияти чекланган болалар, кам таъминланган  ва кўп болали оилаларга моддий ёрдам кўрсатиш учун ҳар йили Наврўз ва Мустақиллик байрамлари арафасида мақсадли тадбирларни ўтказиш;

71. Жамоа шартномалари ва келишувлари орқали кўп болали ва кам таъминланган оилаларга, имконияти чекланган болаларни тарбиялаётган оилаларга, уруш ва меҳнат фахрийларига моддий ёрдам кўрсатиб бориш;

72. Касаба уюшмалари ташкилотлари ва Савдо-саноат палатаси томонидан ёлғиз кексаларга, шунингдек “Саховат” ва  “Мурувват” уйларига моддий кўмак чораларини қўллаш.
Вилоят ҳокимлигининг мажбуриятлари:

73. Ўзбекистон Республикаси Президентининг 2015 йил 7 январдаги ПҚ-2282-сонли  “2015 йилда қишлоқ жойларда наъмунавий лойихалар бўйича якка тартибдаги уй-жой қурилиши дастури ва 2016 йилги қурилишнинг асосий параметрлари тўғрисида”ги қароридан келиб чиққан ҳолда вилоятда қишлоқ аҳоли пунктларининг архитектура-режалаштириш қиёфасини янада тубдан яхшилаш, қишлоқда транспорт, муҳандислик-комуникация ва ижтимоий инфратузилма объектларини жадал ривожлантириш, қишлоқ аҳолисининг турмуш даражаси ва сифатини ошириш мақсадида намунавий лойҳалар бўйича якка тартибдаги уй-жой қурилиши кўламини кенгайтиришни ва эҳтиёжманд ёш оилаларга тижорат банкларининг ипотека кредитларини ажратилишини самарали ташкил этади. 
74. Ижтимоий инфратузилмани, айниқса қишлоқ жойларида ривожлантиришнинг аниқ кўрсаткичларини белгилайди.
75. Ўзбекистон Республикаси Президенти ташаббуси билан йиллар номланишига мутаносиб равишда қабул қилинадиган Давлат Дастури тадбирларини жойларда амалга оширилишини назорат қилади.

76. Шаҳар ва туман ҳокимликлари, вилоят халқ таълими, вилоят ўрта махсус ва касб-ҳунар таълими, соғлиқни сақлаш бошқармалари билан биргаликда олий ва ўрта-махсус билим юртларини академик лицейлар ва касб-ҳунар коллежларини, умумтаълим мактабларини, мактабгача тарбия муассасаларини, касалхоналарни, болаларни соғломлаштириш оромгоҳларини, санаторий профилакторий, болалар уйлари ва интернатларни озиқ-овқат махсулотлари, юмшоқ ва қаттиқ жихозлар билан биринчи навбатда таъминлаш бўйича тадбирларни амалга оширади. Уларни моддий техника ҳамда даволаш базаларини талаб даражасига етказишни назоратга олади.

77.
Аҳолининг кундалик эҳтиёжларини қондириш, замонавий янги хизмат турларини ташкил этиш ва қишлоқ ҳудудларида аҳолининг турмуш маданиятини оширишни таъминлайди.

78. Вилоят аҳолисини ижтимоий ҳимоя қилиш мақсадида маҳаллий бюджетдан        2-иловада кўрсатилаётган  миқдорда маблағлар шаҳар ва туманлар кесимида ажратилишига ёрдам беради. 

79. Мактабларда, мактабгача тарбия муассасаларида болаларнинг саломатлигини мустаҳкамлаш, таълим олиш ва ҳар томонлама камол топиши учун шарт-шароитларни яхшилайди. Кам таъминланган оилалар ўқувчи фарзандларига қишки кийим-бош,         1-синф ўқувчиларига ўқув анжомлари комплекти билан таъминлаш чораларини кўради. (Илова-4).

80. Жамоат транспортининг самарали ишлашини таъминлайди, унинг фаолиятини назорат қилишни кучайтиради. 

Савдо-саноат палатасининг вилоят ҳудудий бошқармаси мажбуриятлари:

81. Вилоятда камёб бўлган халқ истеъмоли моллари, озиқ-овқат маҳсулотлари ишлаб чиқаришни кўпайтираётган ва аҳолига турли хизмат миқдорини ошираётган Палата аъзоларига моддий, ташкилий, услубий ва амалий ёрдам кўрсатади, уларга тегишли бўлган бино, иншоот, ускуналар, транспорт ва техника воситаларига ҳамда бошқа мулкка доир ҳуқуқларини ҳимоя қилади.

82. Вилоят туман ва шаҳарларида қишлоқ хўжалик махсулотлари савдо ярмаркаларини ташкил қилади.

VII. Маънавий-маърифий ишлар, жисмоний тарбияни оммалаштириш ишлари, мехнаткашлар ва уларнинг оила аъзоларини соғломлаштириш

Тарафлар ўз зиммаларига қуйидаги мажбуриятларни оладилар:
83. Иш берувчиларга ходимлар ва уларнинг оила аъзоларини хар йили маданий дам олдириш, туризм ва соғломлаштиришни ташкил этиш чораларини кўриб боришни тавсия қилиш;

84. Ҳар йили  кам таъминланган ва кўп болали оилалар аъзолари, Чернобил АЭС даги фалокатни бартараф этиш иштирокчилари, байналминалчи жангчилар, ишлаётган мехнат фахрийлари ва ногиронлари хамда Ўзбекистон Республикаси олдида хизматлари бор шахсларнинг маълум миқдорини касаба уюшмалари саноторияларида бепул соғломлаштиришни кўзда тутиш; 

85. Ёз мавсумида болаларни болалар соғломлаштириш оромгоҳларида дам олиш ва соғломлаштирилишини ташкил этишга қаратилган тизимли чора-тадбирларни амалга ошириб бориш; 

86. Болалар соғломлаштириш оромгохларида “Мехрибонлик уйлари тарбияланувчиларини, шунингдек иқтидорли, кам таъминланган оила фарзандларини хам соғломлаштирилиши чоралари кўриб бориш;
87. Вилоятдаги санаторийлар ва дам олиш уйларини ва болалар соғломлаштириш оромгохларида доимий равишда барча кулайлик ва шарт-шароит яратишни тизимли дастурларини амалга ошириш.
88. Меҳнат жамоаларида маънавий-маърифий, ғоявий-мафкуравий тарғибот ишларини ҳамда жисмоний тарбия ва спортни оммалаштириш, ишчи ходимлар ва уларнинг оилалари ўртасида спорт мусобақалари ташкил этиш;

89. Жисмоний тарбия  ва спорт  билан шуғулланиш учун етарли шароитлар яратиб бериш ҳамда меҳнат жамоасида ходимлар гимнастикасини жорий этилишини таъминлаш  ва назорат қилиш;
Вилоят ҳокимлигининг мажбуриятлари:

90. Ёзги соғломлаштириш мавсумида болаларни қўшимча равишда дам олдириш учун зарур бўлган маблағларни ўз вақтида тўлиқ тушириб берилиши чораларини кўради. Вилоят, шаҳар ва туман ҳокимликлари, маҳалла жамғармаси  ҳамда ҳомийлар ҳисобидан 1-иловага асосан  болаларни ёзги дам олишларини таъминлайди.    

91. Болалар дам олиш ва согломлаштириш масканларини қуриш, капитал таъмирлаш реконструксия қилиш бўйича манзилли дастурларни ташкилот ва хўжалик органлари орқали бажарилишини назорат қилинади.

92. Аҳоли ўртасида жисмоний тарбия ва спортни оммалаштириш, бунинг учун корхона, ташкилот, муассаса ва хўжаликларда спорт мусобақаларини мунтазам ўтказиш ва спорт мактаблари моддий техника  базаларини мустаҳкамлашга амалий ёрдам беради.  

93. Корхона, ташкилот ва муассасаларда “Маънавият ва маърифат” хонасини ташкил этиб, уни талаб даражасида жихозлаш, Ўзбекистон Республикаси  Президенти И.Каримов асарлари, Мустақиллик йилларида чоп этилган замонавий адабиётлар ҳамда плакат, стенд ва техник жихозлар  билан таъминлашга ёрдам кўрсатади. 

94. Миллий истиқлол ғоясини ёш авлод қалби, онгига чуқур сингдириш, уларни авлодларимизнинг бебаҳо мероси миллий қадрият ва анъаналаримизга муносиб бўлишларига эришиш мақсадида  вилоят, шаҳар, туман “Маънавий тарғибот” марказини жалб этган холда корхона, ташкилот, умумтаълим мактаблари, касб-ҳунар коллежлари ва олий таълим муассасаларида тарғибот ишларини олиб борилишига кўмаклашади.

Вилоят касаба уюшмалари ташкилотлари бирлашмасининг мажбуриятлари:
95. Ҳар йили  ўрнатилган тартибда  санаторий йўлланмаларини  маълум миқдорда  ишловчи, байналминалчи жангчиларга, ядро полигонларида  ва ядро радиацияси мавжуд объектларда ҳарбий хизматни ўтаган шахсларга, ўз ҳарбий бурчини бажариш пайтида соғлиғига шикаст етганларга, Чернобил АЭСдаги авария оқибатларини тугатишда иштирок этганларга, Ўзбекистон Республикаси олдида хизмат кўрсатганларга, меҳнат фахрийлари ва ногиронларга берилади.
96. Меҳнаткашлар ва уларнинг оила аъзоларини соғломлаштириш  тадбирларини амалга оширади. Ижтимоий суғурта бюджети ва касаба уюшма аъзолик бадаллари ҳисобидан меҳнаткашларни ва уларнинг оила аъзоларини санаторийларда соғломлаштиради.

Шунингдек, болаларни ёзги мавсумда соғломлаштириш оромгоҳларида соғломлаштирилишини ташкил этишга қаратилган тизимли чора-тадбирларни амалга ошириб боради. (Илова).

VIII. Аёллар ва ёшлар учун қўшимча кафолатлар

Тарафлар аёллар ва ёшлар учун Ўзбекистон Республикасининг қонун ҳужжатларида назарда тутилган кафолатларга риоя этишни ва имтиёзлар беришни ўз зиммасига олган ҳолда қуйидагиларни зарур деб ҳисоблайдилар:

97. Халқаро Меҳнат Ташкилотининг қуйидаги Конвенцияларига оғишмай риоя этилишини таъминлаш:

“Зўраки ёки мажбурий мехнат тўғрисида”ги  29-сонли Конвенция;

“Тенг аҳамиятли меҳнат учун эркаклар ва хотин-қизларга тенг ҳақ тўлаш тўғрисида”ги 100-сонли Конвенция;

“Оналикни мухофаза қилиш тўғрисида”ги 103-сонли Конвенция;

“Меҳнат ва иш турлари соҳасида камситишлар тўғрисида”ги 111-сонли Конвенция;

“Ишга қабул қилиш учун энг кичик ёш тўғрисида”ги 138-сонли Конвенция;

“Болалар меҳнатининг оғир шаклларини таъқиқлаш ва йўқ қилишга доир шошилинч чоралар тўғрисида”ги 182-сонли Конвенция.

98. Жамоа шартномалари ва келишувларида аёллар ва ёшларга имтиёзлар бериш, улар учун маънавий ва моддий қўллаб-қувватлаш чораларини қўллаш масалаларини назарда тутиш, шу жумладан:

ҳомиладорлик ва туғиш таътиллари кунини узайтириш;

болали аёлларга моддий ёрдам кўрсатиш ва қисқартирилган иш вақтини ўрнатиш;

ўн саккиз ёшга тўлмаган шахсларга, шунингдек, касб-хунар таълими муассасаларининг битирувчиларига меҳнат муносабатлари соҳасида қўшимча имтиёзлар ўрнатиш;
узоқ муддат фойдаланиладиган товарлар харид қилиш, уй-жой қурилиши, шунингдек, сафарбарлик чақируви захирасида хизмат ўташга ҳақ тўлаш учун ёш ходимларга фоизсиз ссудалар бериш.

99. Касб-хунар коллежи битирувчиларини ишга жойлаштирилишини ва иш жойларида кўнимлилигини алохида назоратга олиш.
Вилоят ҳокимлигининг мажбуриятлари:

100. Ўзбекистон Республикаси Президентининг 2014 йил 1 августдаги “2014- 2018 йилларда Ўзбекистонда аҳолининг репродуктив саломатлигини янада мустаҳкамлаш, оналар, болалар ва ўсмирлар соғлигини муҳофаза қилиш борасидаги давлат дастури тўғрисида”ги ПҚ-2221-сонли қарори ижросини вилоят Соғлиқни сақлаш бошқармаси ва унинг жойлардаги тизимлари томонидан бажарилишини назорат қилади. 

101. Вилоятда «Кадрлар тайёрлаш Миллий дастури»ни вилоят халқ таълими, ўрта-махсус ва касб-ҳунар таълими бошқармалари, шаҳар ва туман ҳокимликлари томонидан амалга оширилишини ташкиллаштиради ва бажарилишини назорат қилади.

102. Олий ва ўрта махсус касб-ҳунар таълими тизимидаги ўқув муассасаларида талабалар ва ўқувчилар турар-жой (ётоқхона)ларини моддий-техник базасини мунтазам равишда янгилаб бориш, қурилиш-таъмирлаш ишларини йиллик дастурларга киритиш таклифини берилишини назорат қилади.

Савдо-саноат палатасининг вилоят ҳудудий бошқармаси мажбуриятлари:

103. Палата, касаба уюшмалари, Вилоят Марказий банки ҳамда “Камолот” ёшлар ижтимоий ҳаракати ҳамкорлигида  “Ёш тадбиркор – юртга мададкор” мавзуси асосида амалий ўқув семинарини ўтказади ва ёшларни жалб қилган ҳолда давомийлигини таъминлайди, шунингдек касб-ҳунар коллежи битирувчиларини тадбиркорликка жалб этиш, кўникма ҳосил қилиш, уларнинг ҳуқуқий билимларини ошириш мақсадида алоқадор масъул ташкилотлар билан ҳамкорликда ўқув семинарлари, давра суҳбатлари, “Бизнес класс” ташкил этади.

IX.Ижтимоий мулоқот ва ижтимоий шерикликни ривожлантириш

Тарафлар, ижтимоий-меҳнат муносабатлари соҳасидаги муаммоларни маданий йўл билан ҳал этиш услуби ҳисобланган ижтимоий мулоқот ғоясига содиқлигини эълон қилиб, ўз зиммаларига қуйидаги мажбуриятларни оладилар:

104. Долзарб ижтимоий-иқтисодий масалаларни  муҳокама қилиш учун касаба уюшма фаоллари ва хокимият, иш берувчиларни вакиллари  билан шахар, туман ва вилоятда “Давра суҳбат”ларини ташкил этиб бориш;

105.  Касаба уюшмалари ва Иш берувчилар уюшмаларининг  қонуний ҳуқуқларига риоя этиш, уларнинг қонун ҳужжатларида белгилаб қўйилган тартибда тузилишига ва фаолият юритилишига тўсқинлик қилинишига йўл қўймаслик;

106. Тегишли касаба уюшмалари ва Иш берувчилар  ўртасидаги худудий  келишувларини – тегишли йилнинг январ ойидан, корхоналарда иш берувчилар ва ходимлар ўртасидаги жамоа шартномаларини эса март ойидан кечиктирмай тузилишини ташкил қилиш.

107. Касаба уюшмалари масъул ходимларини тегишлилигича давлат ва хўжалик бошкаруви органларининг хайъатлари таркибига, бошлангич касаба уюшма ташкилоти рахбарларини корхонанинг бошкарув органларига киритилишини тавсия этиш;

Вилоят ҳокимлигининг мажбуриятлари:

108. Меҳнат ва ижтимоий-иқтисодий масалалар соҳасидаги қарорларни қабул қилишда вилоят касаба уюшмалари ташкилотлари Бирлашмасининг иштирокини таъминланади.

109.  Мулкчилик шаклидан қатъий назар корхона ва ташкилотлар даромадларини мулкдор ёки меҳнат жамоаси аъзоларининг розилигисиз вилоят, шаҳар, туман эҳтиёжларига қисман ёки тўла жалб қилинишига йўл қўймайди.

110. Вилоятда фаолият юритаётган нодавлат сектори тизимидаги  корхона, ташкилот ва муассасаларда касаба уюшмаси ташкилотини тузишда вилоят касаба уюшмалари ташкилотлари бирлашмасига кўмаклашади.

111. Вилоятдаги бошқармаларнинг ҳайъати таркибига касаба уюшмалари ташкилотларининг тегишли вакиллари киритилишида ва ҳайъат йиғилишларида иштирокини таъминлашда касаба уюшмалари ташкилотлари бирлашмасига кўмаклашади.

Вилоят касаба уюшмалари ташкилотлари бирлашмасининг мажбуриятлари:
112. Меҳнат жамоалари ва Иш берувчилар ўртасида тузилган жамоа шартномаларини экспертиза қилади ва уларнинг бажарилиши юзасидан назорат ўрнатади, иш ҳақи ўз вақтида тўланмаганлиги учун иш берувчиларнинг моддий жавобгарлиги чораларини назарда тутувчи қоидаларни жамоа шартномаларига киритилишига эришади. 
113. Касаба уюшмаси ташкилоти тузилмаган корхоналарда касаба уюшмалари ташкилотларини тузиш орқали улардаги ходимларнинг ижтимоий-иқтисодий ва ҳуқуқий манфаатларини ҳимоя қилиш, банд бўлган аҳолининг жамоа шартномавий муносабатлар билан тўлиқ қамраб олиниши бўйича аниқ чораларни кўриш, иш берувчиларни меҳнат қонунчилиги, Халқаро меҳнат стандартлари бўйича ўқитилишини ташкил этади.
114. Касаба уюшмалари тузилган тадбиркорлик субъектларини савдо-саноат палатасига аъзолигига жалб этишга кўмаклашади.
Савдо-саноат палатасининг вилоят ҳудудий бошқармаси мажбуриятлари:

115. Палатага аъзо бўлган барча корхоналарда жамоа шартномаларининг тузилишини, шунингдек, касаба уюшма қўмитаси билан келишган ҳолда ички меҳнат тартиб қоидаларини ишлаб чиқиш ва бажарилишини таъминлаш масъулиятини уларнинг раҳбарларига юклайди.

[image: image1.jpg]116. Kacaba yrommManapyuHUHT XyKyK Ba KagoJsaTiapura puos 3Talyd, KOpXOHajlapAaru
Kacaba yroIIMa TaIIKWIOTIapu (aoiuATH Y4yH 3apyp XyKyKWi Ba MOAJUH INIAapOWTIapHU
ApaTaju.

117. ITanatara as3o Oynran Gapya TAIIKWIOTIApHH Kacaba yrolManiapura ab30JUKKa
a6 sTuInAa Kacaba yrolmanapura SsKuHaaH épaam Oepau.

V. KEJJUIITYBHUHI" AMAJI KWJINIIHA, YHU AMAJITA OIIAPHII
MEXAHUW3MHU BA BAJXKAPUJINIIINA YUYH TAPA®JIAPHUHI ’)KABOBI'APJIUT'U.

118. Maskyp kemumyB 2016-2018 dwinap ydyH TyswiraH Oynu0 sHrucu KaOyi
KWIMHTYHTa Kajgap amanaa 0ynanu. Kenvinys HamManran BUIOATUHUHT OyTYH XyIyduaa aMall
Kuinaay. KenunyBHUHT WiioBajlapy Xap MW KaiTa TacQuKIaHuO Oopuiiagy.

119. Tapadmap Maskyp KenumyBHM IKTUMOMNH-UKTHCOAUN Macalaiap Xycycuaa
Kenmumub um onud OOpPUINHMHI YMyMHH NpHHLUUIUIApUHU Oenrminab OepyBUM MXKTUMOWMIMA
HIEPUKIVKHAHT acoCUi XyXoKkaTu 1e0 3pTHpod 3Tagwiap xamia maskyp Kemummyera aman
KWINII, YHUHT 6apya mapTiaapuHu Oakapuil MaKOypUATHHY ¥3 3MMMaJlapura ojlainiap.

120. Maskyp KenuinyBHUHT alipuM MebEPHUI XoaaTiapu MEXHAT XKaMOAJTaApHUHUHT KaMoa
[IapTHOMAJIapUra KUpUTULI OpPKaJIA amalira OIIUPUIHNILIY JIO3UM.

121. Maskyp Kenumysra wnm30 udekkaH Xap 6up Tapad yHUMHTr makcamiapu pyéora
YUKApWINIIKA YYyH ¥3 BakoJaTJIapy JOUpacUAa MachyJlUATHU TaH OJlalH Ba f03ara KEJIHUIIH
MYMKHH O¥JIraH MyaMMOJIapHH XaJl 3TULIA XaMKOPJIMK KWIHII MaKOYPHUITHHHU OJIaIu.

122. Tapadnap Maskyp KemumryBHMHr aman KWWl [aBpujaa KyWHJarwiapHH 3apyp
neb xucobmanamap:

a) KTUMOMH-MEXHAT MyHOcaOaTJapMHUHT DJHIT MYyXUM Macajajlapd [03acHIaH
Tapadnapuunr MandaaTiapura TaadyKaud Kapopiap KaOyn KWIMIITaH OJIUH ¥3apo
MacjaxaTjanryBiap YTKa3ul,

0) hMunna kamuga Oup Mmapra KenumnyB GakapWIMIIMHUHT GOpHINM Ba SKYHJIapUHH
MyXoKaMa Kb Gopui.

123. Maskyp Kenuinysra um3o dexkaH TapaduapHuHr xap Oupu yHra aBBaJl OJIMHTaH
MaxxOypuaTiap OaKapuiIMIIMIra TYCKMHIMK KWIMaliAuraH y3rapTUpUII Ba KyIIAMYaiap
KUPUTHUIN F03aCHaH Takinuduap Oepumra xakmuaup. Ymby takiduap TapadmapHunr y3apo
po3unury OunaH Kadys1 KWIMHUAIIA MYMKHAH.

124, Maskyp KenumryB Oaxapwiulii YCTHAAH HasopaTHH Tapadiaap TOMOHHAAH

